
SRADAGAN

’S e clubaichean Gàidhlig a th’ anns na Sradagan airson bhalach agus chlann-nighean, aois 5-12 bliadhna.

Tha na clubaichean airson Gàidhlig a bhrosnachadh am measg na cloinne agus airson cothrom a thoirt dhaibh Gàidhlig a chleachdadh ann an suidheachadh sòisealta agus neo-fhoirmeil. Mar sin tha a h-uile cur-seachad aig Sradagan tro mheadhan na Gàidhlig.

Feumaidh aon inbheach a bhith an làthair mu choinneimh gach seachdnar chloinne agus co-dhiù dithis inbheach aig gach seisean.

’S ann do chloinn a tha fileanta sa Ghàidhlig a chaidh Sradagan a stèidheachadh ach faodaidh clubaichean air leth a bhith ann dhan chloinn nach eil fileanta (chan eil Gàidhlig aca aig an taigh no chan eil iad a’ faighinn foghlaim tro mheadhan na Gàidhlig).

BUN-STÈIDH SRADAGAN

’S e pàipear-foirmeil a th’ ann am bun-stèidh. ’S ann a-rèir riaghailtean a’ bhun-stèidh a bu chòir a bhith a’ ruith buidhne.

CARSON A DH’FHEUMAS BUN-STÈIDH A BHITH AIG BUIDHINN?

· an uair a bhitheas deasbad eadar buill gheibhear stiùireadh bhon bhun-stèidh

· gheibh a’ bhuidheann creideas an uair a bhithear a’ sireadh ionmhais

· tha bun-stèidh riatanach ma bhithear a’ togail airgid, a’ faighinn àite-coinneachaidh, no a’ fastadh luchd-obrach, oir tha uallaichean a thaobh an lagha a’ tighinn an lùib nan gnothaichean seo

Bu chòir don bhun-stèidh a bhith air a sgrìobhadh cho sìmplidh ’s a ghabhas agus a bhith a’ mìneachadh amasan, rùintean agus cumhachdan na buidhne.

CUIMHNICHIBH! ’S ann airson ur cuideachadh a tha am bun-stèidh ’s chan ann airson bacadh a chur oirbh. Mar sin, tha e cudromach gum bi aire air a thoirt do gach facal a thèid a chleachdadh sa bhun-stèidh.

Chithear air na duilleagan a leanas am bun-stèidh a tha aig buidhnean Sradagan. Cha bu chòir atharrachadh gun chead ro-làimh an sgrìobhadh bho Chomunn na Gàidhlig.

COMATAIDH


AN NEACH-CATHRACH – an urra ri:

· bhith cumail rian air a’ choinneamh

· bhith a’ dèanamh cinnteach gu bheil na coinneamhan air an cumail gu dòigheil agus a-rèir a’ bhun-stèidh

· bhith a’ co-òrdanachadh obair gach ball a th’ air a’ chomataidh

· bhith a’ bruidhinn as leth na buidhne

· bhith a’ dèiligeadh ris na co-dhùnaidhean gun tig a’ chomataidh agus a bhith a’ dèanamh cinnteach gun tèid gach rud ris an tèid aontachadh a chur an gnìomh.

AN RÙNAIRE – an urra ri rianachd na comataidh. ’S iad na prìomh dhleastanasan a tha an urra ris an rùnaire:

· bhith a’ cumail geàrr-chunntais aig coinneamhan

· bhith a’ dèanamh cinnteach gum bi fios iomchaidh air a thoirt ro làimh mu na coinneamhan

· bhith a’ sgaoileadh pàipearan na coinneimh gu na buill ron choinneamh

· bhith a’ sgrìobhadh litrichean ’s a’ dèiligeadh ri litrichean a bhitheas a’ tighinn chun na buidhne

· bhith a’ dèanamh cinnteach gu bheilear ag aontachadh ris na thathar a’ cur sna litrichean

AN T-IONMHASAIR – an urra ri:

· bhith a’ toirt cunntais don Chomataidh mun t-suidheachadh a-thaobh an ionmhais

· bhith a’ toirt comhairle a-thaobh cùisean ionmhais.

CEANNARD: – bu chòir dhan neach seo:

· a bhith air fhastadh aig a’ Chomataidh Stiùiridh 

· a bhith a’ toirt cunntais aig na coinneamhan mun obair ris a bheil i/e agus mu shuidheachadh na buidhne. Mar as trice, cha bhi cothrom aig an neach seo a bhith a’ bhòtadh air na co-dhùnaidhean gun tig a’ Chomataidh Stiùiridh.

BUILL EILE DEN CHOMATAIDH – bu chòir dhaibh:

· a bhith a’ dèanamh ullachaidh airson nan coinneamhan 

· a bhith deònach a bhith dleasdanach air a’ Chomataidh.

A’ CHOMATAIDH STIÙIRIDH

’S ann tro Chomataidh Stiùiridh as fhasa agus is fheàrr do bhuidhinn bhig de phàrantan a chaidh a thaghadh, agus do dhaoine eile, a thighinn gu co-dhùnaidhean às leth na buidhne Sradagan a tha iad a’ riochdachadh.

Feumaidh a’ Chomataidh:

· a bhith eòlach air na tha a’ dol sa bhuidhinn Sradagan

· airgead a thogail

· airgead a chosg agus dòighean a dhealbh gus an t-airgead sin a riaghladh

· bhith a’ fastadh ’s a’ stiùireadh luchd-obrach, an dà chuid pàighte agus saor-thoileach

· a’ bhuidheann a stiùireadh

· bhith ag obair còmhla ri buidhnean òigridh eile, ùghdarrasan ionadail agus daoine fa leth

Tha coinneamhan cudromach a chum a bhith a’ sgaoileadh fiosrachadh agus a chum a bhith a’ tighinn gu co-dhùnaidhean, ach an àite a bhith a’ feuchainn ri bhith a’ dèiligeadh ris gach cùis gu mionaideach aig coinneamhan na Comataidh, faodaidh a’ Chomataidh a bhith a’ cur uallaich air aon neach airson gnothaich sònraichte. Dèiligidh an neach seo ri ghnothach agus thig e/i air ais chun na Comataidh gus innse mu dheidhinn.

Cha bu chòir don Chomataidh uallach a chur air neach airson rud sam bith nach eil iad a’ smaoineachadh as urrainn dha/dhi a dhèanamh.

EISIMPLEIR DE CHLÀR-COINNEIMH

1.
Facal tòiseachaidh




(neach-cathrach)


Leisgeulan

2.
Geàrr-chunntais na coinneimh mu dheireadh
(rùnaire)


Ag aontachadh ris a’ gheàrr-chunntas

3.
Gnothaichean ag èirigh nach eil air a’ chlàr-chùisean

4.
Aithisgean
Ionmhasair




Ceannard na h-òigridh

5.
Cuspairean ùra




(neach-cathrach)

6.
Litrichean





(neach-cathrach/rùnaire)

7.
Gnothach comataidh sam bith eile

8.
Crìoch air Gnothach na Coinneimh

(neach-cathrach)

9.
An ath choinneamh – ceann-latha, uair agus àite

10.
Taing do na tha an làthair.

POILEASAIDH CO-IONANNACHD CHOTHROMAN

Tha Comunn na Gàidhlig a’ toirt gealltanais cuideachadh le buidhnean gu bhith a’ toirt co-ionannachd chothroman do gach aon neach-cloinne agus teaghlach.

Cha bu chòir gum bitheadh neach-cloinne, duine fa leth no teaghlach sam bith air am bacadh bho ghnìomhan na buidhne mar thoradh air aois, gnè, feiseileachd, clas, inbhe theaghlaich, maoin, ciorram, dath, bunadh cinealta, cultar, cràbhadh no creideamh. Tha e mar amas dhuinn a dhèanamh cinnteach gu bheil aig na h-uile leis am miann a bhith ag obair nar buidhnean òigridh no cuideachadh leotha gu saor-thoileach cothrom co-ionann sin a dhèanamh.

OBAIR DHEATAMACH GACH OIDHCHE — 


CEANNARD NA H-ÒIGRIDH

Tha e cudromach gum bi gu leòr dhaoine ann a bhitheas deònach a bhith a’ toirt taic shaor-thoileach do Cheannard na h-Òigridh.

MUS TÒISICHEAR

· ullaich prògram na h-oidhche

· dèan cinnteach gu bheil luchd-cuideachaidh saor-thoileach gu bhith an làthair agus innis dhaibh dè a th’ air a’ phrògram

· dèan cinnteach gu bheil an t-àite blàth gu leòr

· cuir a-mach sèithrichean, bùird agus uidheam a dh’fheumar; dèan cinnteach gu bheil an t-uidheam ag obair ceart ’s gu bheil e sàbhailte

· thoir sùil air a’ ghoireas Ciad Chobhair – càit a bheil e? – a bheil e air a dheagh uidheamachadh?

FHAD ’S A THATHAR A’ DOL

· a bheil am prògram iomchaidh; thoir tìde nad phrògram airson chur-seachadan agus thachartasan air an smaoinich na buill iad fhèin

· a bheil feum air tuilleadh taic bhon luchd-cuideachaidh shaor-thoileach

· dèan cinnteach gu bheil gach leanabh a’ gabhail compàirt anns na rudan a tha a’ dol agus gu bheil iad a’ faighinn taic bhon luchd-cuideachaidh

· thoir aire do dhòigh sam bith anns am faodar am prògram, uidheam agus eile a leasachadh

AN DÈIDH SGUR

· cuir air falbh na sèithrichean, bùird ’s mar sin air adhart

· sguab agus sgioblaich an t-àite

· thoir sùil an deach milleadh sam bith a dhèanamh air an togalach no air an uidheam, agus cùm cunntas air nì sam bith a tha feumach air càradh na air sùil a thoirt air

· cùm cunntas gach oidhche air an airgead a chaidh a chruinneachadh agus thoir an t-airgead don ionmhasair

· cuir sìos (no cuir dheth) na h-innealan blàthachaidh agus cuir às na solais

· dèan cinnteach gu bheil na dorsan air an glasadh agus gun tèid na h-iuchraichean a thilleadh dhan àite iomchaidh

PRÒGRAM NA BUIDHNE

BEACHDAN AIRSON A’ PHRÒGRAIM

Tha na ceudan de chur-seachadan ann a dh’fhaodar fheuchainn sa bhuidhinn – ’s cha leigear a leas sgillinn airgid airson cuid dhiubh.

CUIMHNICHIBH gum bu chòir am prògram:

· ullachadh còmhla ris na buill

· a bhith a rèir iarrtasan nam ball

· a bhith a’ gabhail a-steach a h-uile neach a tha an làthair, co-dhiù pàirt dhen tìde

· a bhith a’ cuideachadh ann a bhith a’ roinn an uallaich gus nach tuit e gu lèir air aon neach.

AG ULLACHADH

Tha e uabhasach cudromach gun tèid am prògram ullachadh ro làimh.

’S e aon dòigh air seo a dhèanamh, beagan tìde a chur seachad a’ cruinneachadh bheachdan mu chur-seachadan a dh’fhaodar a dhèanamh ’s an uair sin leigeil le buidhinn de na buill na cur-seachadan sin a chur ann an trì earrannan fa leth.

’S e a’ bhuannachd a tha ann a bhith a’ roinn nan cur-seachadan san dòigh seo, gum bi e nas fhasa ruighinn air prògram cothromach ma bhios àm gu leòr ga thoirt seachad an taobh a-staigh a’ phrògraim fhèin airson cur-seachadan meadhan-ùine agus fad-ùine a phlanadh.

Ma thèid na cur-seachadan a roinn mar seo faodar an uair sin an cur sìos air clàr-bliadhnail. Cuimhnichibh gum fàg sibh àite airson nan cur-seachadan ùra a thogas ceann tron bhliadhna.

CUR-SEACHADAN GEÀRR-ÙINE

Bithidh iad seo a rèir ’s cò a tha an làthair aig an àm. Cha leig iad seo a leas mòran ullachaidh – m.e. geamannan, obair ealain ’s obair ciùird, seinn òran ’s mar sin air adhart.

CUR-SEACHADAN MEADHAN-ÙINE

Bithidh iad seo mar as trice air gach mìos agus feumar beagan ullachaidh a dhèanamh air an son, m.e. cèilidhean, fèilltean reice, cuairtean gu àiteachan mar stèisean a’ phoilis, ’s mar sin air adhart.

CUR-SEACHADAN FAD-ÙINE

Tha mòran ullachaidh agus saothair an cois an seòrsa chur-seachadan seo – cuairtean deireadh seachdain, feasgair togail-airgid, campaichean ’s mar sin air adhart.

SLÀINTE & SÀBHAILTEACHD

Is còir don luchd-obrach air fad a dhèanamh cinnteach gu bheil àrainneachd shlàn, shàbhailte aig a’ chloinn tro gach seisean den bhuidhinn. Feumaidh an co-mheas ceart de luchd-obrach mu choinneimh cloinne a bhith ann agus ge be air bith dè am meud a bhitheas aig a’ bhuidhinn feumaidh dà inbheach air a’ char as lugha a bhith daonnan an làthair. Feumaidh clàr (mar a tha e air duilleag 13) air na tha a’ frithealadh na buidhne a bhith air a chumail agus faisg air làimh fad na h-ùine.

Bu chòir sgrùdadh a dhèanamh air na togalaichean air fad gus dèanamh cinnteach gu bheil iad freagarrach. Am measg na thèid a dhearbhadh bithidh:

· an suidheachadh a thaobh a’ chlann a bhith a’ ruighinn agus a’ falbh gu sàbhailte

· tèarainteachd an aghaidh a bhith a’ faighinn a-steach don togalach gun ùghdarras agus a bhith a’ cur casg air cloinn bho bhith a’ fàgail an togalaich gun inbheach còmhla riutha

· dòigh air seirbheisean èiginn a ghairm

· goireasan a dh’fhòghnas a thaobh thoileatan agus mhiasan glanaidh-làmh

· geàrdan iomchaidh air teasaichean

· càradh an togalaich agus na h-uidheamachd

· uidheamachd smàlaidh agus nithean sam bith a dh’fhaodadh a bhith cunnartach a thaobh teine

Is còir do luchd-obrach a dhèanamh cinnteach gu bheil an t-aitreabh air a chumail glan agus air a dheagh chàradh.

Is còir do bhuidhnean cumail ris na bun-tòimhsean Slàinte & Sàbhailteachd a leanas:

· feumaidh am biadh air fad a bhith air ullachadh agus air a stòradh gu slàinteachail

· cha fhaod smocadh a bhith ceadaichte ann an aitreabh sam bith a bhitheas a’ chlann a’ cleachdadh

· cha chòir gun tèid leigeil le cloinn a dhol don chidsin mur bi e sàbhailte sin a dhèanamh agus cha chòir gun tèid clann fhàgail uair sam bith gun inbheach cuide riutha

· feumar stuthan glanaidh, stuthan tocsaineach agus cungaidhean air fad a stòradh daonnan anns na bocais-stòraidh thùsail aca, am broinn phreasan glaiste iomchaidh air falbh on chloinn

· feumar sùil a chumail air a’ chluich a-muigh air fad agus an t-àite cluiche chumail saor o ghlainne bhriste agus o sgudal cunnartach eile

· feumaidh miotagan dìonach a bhith rim faotainn don luchd-obrach agus feumar an cleachdadh nuair thathas a’ suathadh fala no lionnaichean cuirp eile

· ma thèid amair-shnàimh agus amair-chluiche a chur am feum feumaidh an neach air ceann ghnothaichean a dhèanamh cinnteach gu bheil neach-teasairginn an làthair daonnan

· a thaobh gach seòrsa còmhdhala a thèid a chur am feum is còir gum bitheadh suidheachain a tha a’ coimhead chon an toisich air fad aca le criosan-sàbhalaidh air an cur a-steach. Feumaidh a’ chlann air fad na criosan-sàbhalaidh a chur orra. Feumar dearbhadh a dhèanamh air an àrachas air fad a thaobh a bheil urras freagarrach ann

· feumaidh an luchd-obrach agus an luchd saor-thoileach air fad deagh mhodh-obrach a chleachdadh a thaobh slàinteachais agus sàbhailteachd.

Bu chòir cur-seachadan sam bith a tha a’ gabhail àite taobh a-muigh àite-coinneachaidh na buidhne a bhith air am measadh gu cùramach ro làimh airson cinnt a dhèanamh gus cunnartan a sheachnadh neo a lùghdachadh agus clann a chumail fo stiùireadh fad na h-ùine.

MODHAN ANN AN CÙIS-ÈIGINN

Tha aon uallach laghail agus moralta air gach buidhinn – tha iad an urra ri sàbhailteachd agus dòighealachd gach leanaibh a tha a’ frithealadh na buidhne.

Chan eil diofar dè cho math ’s a tha a’ bhuidheann air a ruith, no dè cho cùramach ’s a tha an ceannard a-thaobh sàbhailteachd, faodaidh tubaistean tachairt a dh’aindeoin sin. Ged nach bi a’ mhòr-chuid sin glè chudromach, uaireannan bithidh duilgheadasan nas cudromaiche a’ nochdadh.

Feumaidh an còmhnaidh inbheach eile a bhith an làthair a thuilleadh air a’ Cheannard.

Dèan cinnteach gu bheil an goireas Ciad Chobhair:

· air a chomharrachadh gu soilleir

· an còmhnaidh san aon àite

· air a dheagh uidheamachadh

· comasach air a bhith air a ghiùlan mun cuairt

· air a chumail ann an òrdugh sgiobalta

· an còmhnaidh air a thilleadh air ais dhan àite seo

· an còmhnaidh air a lìonadh as ùr an dèidh a chleachdadh

Bu chòir gum faighear na leanas anns a’ ghoireas Ciad Chobhair:

· miotagan aon-chleachdaidh

· ìoc-chòmhdaichean tàthach

· ìoc-chòmhdaichean aimrid

· stalan –– creip, cotain agus triantanach

· clòimh-chotain

· siosar bàrr-mhaol

· teip thàthaidh

· cnap beag siabainn

Chan fhaodar drugaichean a stòradh, me. aspirin, paracetamol no cè antiseipteach.

Feumar leabhar thubaistean a chumail agus a ghlèidheadh còmhla ris a’ ghoireas Chiad Chobhair. Feumaidh tubaistean air fad agus làimhseachadh ciad chobhair a bhith clàraichte agus cunntas a bhith air a thoirt do phàrantan.

Bu chòir aon inbheach co-dhiù aig a bheil teisteanas aithnichte a thaobh ciad chobhair a bhith anns an togalach daonnan.

Ma dh’fheumar leanabh a thoirt chun an ospadail no chun an dotair, bu chòir fios a chur anns a’ bhad gu pàrantan no neach-coimhid an leanaibh, agus bu chòir dhaibh a dhol an cois an leanaibh ma ghabhas seo dèanamh.

Cha bu chòir do leanabh sam bith a dhol chun an ospadail no chun an dotair na aonar. Mur urrainn do phàrant no neach-coimhid a dhol na chois, bu chòir do dh’inbheach air a bheil an leanabh eòlach a dhol na chois.

POILEASAIDH AIR GIÙLAN

Tha feum aig a’ chloinn air stiùireadh sìmplidh a bheir cuideachadh dhaibh gus tuigsinn dè an giùlan a thèid gabhail ris sa bhuidhinn agus dè nach tèid gabhail ris. ’S iad seo feadhainn de na riaghailtean bunaiteach:

· cha cheadaichear bualadh, breabadh, caitheamh smugaidean, no burraidheachd

· cha cheadaichear mionnan no cainnt a bheir oilbheum

· cha cheadaichear a bhith a’ dol a-mach an doras gun inbheach

· cha cheadaichear a bhith a’ streap air na bùird, a bhith a’ seasamh orra no a’ suidhe orra

· feumar an còmhnaidh làmhan a ghlanadh an dèidh a bhith aig an toileat agus mus bithear ag ithe greim bidhe.

Bu chòir clann a bhitheas ri droch-ghiùlan a thoirt an dara taobh agus mìnichidh an neach-stiùiridh carson nach tèid gabhail ris a leithid a ghiùlan. Bu chòir dèiligeadh ri gach tachartas cho luath ’s a ghabhas e àite.

Feumaidh poileasaidh a bhith aig a’ bhuidhinn nach bi peanasachadh corporra ann –– cha bhithear a’ toirt sgleogan, a’ crathadh, no a’ tàmailteachadh. Bu chòir pàrantan urram a shealltainn don phoileasaidh seo nuair a bhitheas iad aig a’ bhuidhinn.

Ma bhitheas e riatanach faodar neach-cloinne a bhacadh gu corporra, gus nach bi cunnart ann gun tèid an neach-cloinne, no neach-cloinne eile no neach-cùraim, a dhochann.

DÌON CLOINNE

Bu chòir do bhuill a’ chomataidh agus do luchd-obrach a dhèanamh cinnteach gun tèid am Poileasaidh Dìon Chloinne a rinneadh le Comunn na Gàidhlig do na buidhnean a chur an gnìomh.

Cuideachd bu chòir fios a bhith aig pàrantan gu bheil Poileasaidh a thaobh Dìon Chloinne aig a’ bhuidhinn, agus bu chòir an Aithris Phoileasaidh a leanas a thoirt gu aire nam pàrantan air fad.

Is e poileasaidh Chomunn na Gàidhlig gach ceum reusanta ghabhail agus Buidhnean Sradagan a chomhairleachadh gus dèanamh cinnteach à sàbhailteachd is deagh chor buill is ceannardan Sradagan gu lèir airson an dìon bho chron a bhuineas do bhodhaig, do ghnè is do dh’fhaireachadh inntinn.

Bu chòir do luchd-obrach as ùr air fad am foirm iarrtais a tha air a shealltainn air an ath dhuilleig a lìonadh.

Ma bhitheas cùram no amharas sam bith air neach a thaobh droch-dhìol air cloinn, bu chòir gun tèid innse ma dheidhinn air ball.

FOIRM IARRTAIS




APPLICATION FORM

Ri lìonadh le neach sam bith a tha sireadh cosnaidh no obrach shaor-thoileach ann am buidhinn Sradagan.

To be filled in by anyone who wishes to be employed or volunteer in a Sradagan group.

Ainm / Name
Seòladh / Address

Àireamh Fon / Tel. No.


Eòlas ro-làimh air obair le cloinn is òigridh

Previous experience of working with children and young people

Fiosrachadh mu theisteanas no trèanadh sam bith a tha iomchaidh

Details of any relevant qualification or training

NEACH TEISTEANAIS




REFEREE

Innis ainm, seòladh is àireamh fòn cuideigin don aithne thu sa chosnadh a tha agad an dràsda no aig a bheil eòlas air obair shaor-thoileach san robh thu an sàs.

Please give the name, address and telephone number of someone who knows you in your present employment or who has knowledge of any volunteering work in which you have been involved.


AITHRIS-DHEARBHAIDH



DECLARATION
An deach do dhìteadh riamh airson uilc eucoraich, no bheil thu an ceartuair fo 

chasaid a thaobh eucorach?

Have you ever been convicted of a criminal offence, or are you at present the subject of criminal charges?

Chaidh / Cha deach

Tha / Yes
Chan eil / No

Gnè a’ Chroin / Nature of Offence
Ceann-latha a’ Chroin / Date of Offence
Ainm sgrìobhte / Signed








Ceann-latha / Date






ÀRACHAS

Bithidh urras àrachais aig gach buidheann Sradagan aig a bheil bun-stèidh foirmeil, air a thoirt dhaibh le Chomunn na Gàidhlig. Thèid am foirm shìos a chur don h-uile buidheann Sradagan gach bliadhna gus am faod sinn cuir ris an fhiosrachadh a tha againn air sgàth gnothaichean àrachais. Bu chòir do bhuidhnean fios a leigeil do Chomunn na Gàidhlig air cur-seachadan sam bith a ghabhas àite taobh a-muigh ruith làitheil àbhaisteach nan Sradagan. Ma bhitheas clann nach eil aig aois Sradagan a’ gabhail pàirt anns na cur-seachadan aig a’ bhuidhinn cha bhi urras àrachais le Sradagan aca, agus bu choir dhaibh rian eile a chur air dòigh, i.e. urras àrachais eile neo gu bheil na pàrantan / neach-dìona a’ tuigsinn gu bheil cùram na cloinne mar uallach orra fhèin.

INSURANCE / ÀRACHAS

Ainm na buidhne:

Name of Group:

Àite coinneachaidh:

Meeting place:

Latha/Day:
Uair/Time:
Neach-stiùiridh/Leader:

Seòladh/Address:

Àireamh fòn/Tel. No.:

Ceann-latha/Date:

Tha e riatanach gum bi am fiosrachadh seo aig Comunn na Gàidhlig airson àrachas na buidhne a chumail air dòigh. 

It is of extreme importance for insurance purposes that Comunn na Gàidhlig have this information.

An uair a bhios atharraichean ann feumar fios a leigeil thugainn, cho luath ’s a ghabhas.

Any changes must be notified as soon as possible.

BALLRACHD

Tha an duilleag seo a’ sealltainn mar bu chòir cunntas a chumail air na tha a’ frithealadh na buidhne gach oidhche. An uair a thig neach a-steach bu chòir cunntas a chur sìos air a’ chlàr.

Tha seo a’ ciallachadh gum bi e furasta lorg cia mheud neach a tha an làthair ma bhitheas teine no èiginn mar sin ann.

	Ainm
	4.3
	11.3
	18.3
	25.3
	4.4

	Ruairidh Camshron
	
	
	
	
	

	Iain Greumach
	
	
	
	
	

	Iain MacLeòid
	
	
	
	
	

	Ceit NicNeacail
	
	
	
	
	

	Emma Dhòmhnallach
	
	
	
	
	


An uair a bhithear a’ clàradh chloinne bu chòir iarraidh air pàrantan bileag a lìonadh air an cuirear àireamh fòn gun fhios nach fheumar greim fhaighinn orra gu luath.

Faodaidh sibh bileag mar a th’ air an ath dhuilleig fhaighinn bho Chomunn na Gàidhlig.

Bu chòir am fiosrachadh seo air fad a chumail ann an leabhar, ’s bu chòir fios a bhith aig Ceannard na h-Òigridh càite bheil an leabhar gach oidhche.

	Clàradh Leanaibh

Sradagan


	Child Registration


	Ainm

Name
	

	Ceann-latha breith / Date of birth
	

	Ainm Pàrant / neach-dìona

Name Parent / guardian

Seòladh / Address

Àireamh fòn / Tel. number
Post-d/e-mail
	

	Ainm & àir. fòn ann an suidheachadh-èiginn

Emergency contact and tel. no.

	

	Gnothach-lèigheil no Aileirdsidhean/Medical condition or Allergies
	

	Feumalachdan sam bith a thaobh riaghailt-bidhe

Any special dietary needs
	

	Dotair an leanaibh

The child’s doctor

Àireamh fòn / Tel. number
	


	Tha mi a’ toirt cead gum faigh .......................................... leigheas ma bhitheas suidheachadh-èiginn meidigeach ann.

I give permission for .......................................... to be treated in the event of a medical emergency.

Tha mi a’ tuigsinn gum faod ................................. a bhith air a toirt / thoirt a-mach air cuairtean ionadail agus gum faod dealbhan a bhith air an togail de chur-seachadan aig Sradagan bho àm gu àm a bhitheas air an cleachdadh airson gnothaichean follaiseachd.

I understand that .................................... may be taken on local outings and that there may occasionally be photographs taken of activities at Sradagan that could be used for publicity purposes.

Ainm-sgrìobhte

Signature    ............................................................


CUAIRTEAN A MUIGH

Còrdaidh cuairtean ris a h-uile duine, bheir iad cothrom fhaighinn air falbh bhon obair làitheil againn, agus tha iad a’ misneachadh na cloinne gus Gàidhlig a chleachdadh ann an caochladh sheòrsachan shuidhichidhean.

Feumaidh ullachadh dòigheil a bhith ann ma tha cuairtean gu bhith gun trioblaid. Tha an ùine a dh’fheumar airson ullachaidh a-rèir dè cho fada ’s a bhitheas a’ chuairt, dè an siubhal a bhitheas aig a’ chlann ri dhèanamh etc.

Mus tèidear air a’ chuairt bhitheadh e feumail nan d’reigheadh tadhal air an àite gus sùil a thoirt air, ach mur bith cothrom ann seo a’ dèanamh tha bileagan glè thric rim faighinn le fiosrachadh air gnothaichean mar a tha pàirceadh, taighean-beaga, is an leithid. Bhiodh e iomchaidh fios iarraidh ro làimh air dè a tha ri fhaotainn sa Ghàidhlig m.e bileagan fiosrachaidh no luchd-iùil le Gàidhlig.

Dèanaibh cinnteach mun àrachas agaibh le Comunn na Gàidhlig mus tèid sibh air a’ chuairt.

Feumaidh foirm cead a bhith agaibh le ainm sgrìobhte (air a shealltainn air duilleag 16) airson na cuairte bho phàrant no neach-dìona gach neach-cloinne.

Dèan cinnteach gun do chuir sibh air dòigh an àireamh a dh’fheumas sibh de dh’inbhich a bhitheas a’ cuideachadh air a’ chuairt.

Cha bu chòir gum bitheadh neach-cloinne sam bith fo aois sgoile a’ gabhail pàirt mur bi pàrant no inbheach eile còmhla rithe/ris a ghabhas uallach an neach-bhig sin.

Bu chòir gum bitheadh am foirm fiosrachaidh a tha air a shealltainn air duilleag 17 air a lìonadh leis gach fiosrachadh a tha iomchaidh do phàrantan no do luchd-dìona.

NA DH’FHEUMAS SIBH AIRSON CUAIRT

· foirmean cead le fiosrachadh mu gach neach-cloinne

· liosta den chloinn a tha a’ gabhail pàirt (dh’fhaodadh gum bi feum air barrachd air aon leth-bhreac)

· neach le teisteanas a thaobh Ciad Chobhair agus Goireas Ciad Chobhair

· leabhar thubaistean

· pocaichean plastaig no bocsa air eagal gum bi tinneas siubhail air cuideigin

· rudan eile feumail leithid prìneachan-dùinte, stuth airson càradh, roilichean-toileat

· bileagan len ainm don a h-uile neach anns a’ bhuidhinn

Nuair a bhitheas sibh air an t-àite ruighinn dèan cinnteach gu bheil fios aig a h-uile duine anns a’ bhuidhinn air rian an latha m.e cò a tha a’ dol càite, amannan agus àiteachan airson coinneachadh, agus àm fàgail.

Dèan cinnteach gum fàg a’ bhuidheann an t-àite no goireasan-siubhail sam bith mar a fhuair iad e, agus nach fhàg iad sgudal idir.

	TURAS SRADAGAN
	SRADAGAN OUTING

	Ainm/

Name
	

	Ainm Pàrant / neach-dìona

Name of Parent / guardian

Àireamh fòn / Tel. number
	

	Ainm & àir. fòn ann an suidheachadh-èiginn

Emergency name and tel. no.
	

	Gnothach-meidigeach no aileirgidhean/Medical condition or allergies
	

	Fiosrachadh eile (m.e. an urrainn dhaibh snàmh?)

Other information(e.g. can they swim)
	

	Dotair an leanaibh

The child’s doctor
Àireamh fòn / Tel. number
	


	Tha mi a’ toirt cead gum faigh .......................................... leigheas ma bhitheas suidheachadh-èiginn meidigeach ann.

I give permission for .......................................... to be treated in the event of a medical emergency.

Tha mi a’ tuigsinn an seòrsa turas a th’ ann agus tha mi a’ toirt cead do

................................... a dhol ann.

I understand the nature of the outing and give permission for ......................................... to take part.

Tha mi a’ tuigsinn gum faod dealbhan a bhith air an togail den chur-seachad agus air an cleachdadh airson gnothaichean follaiseachd.

I understand that there may be photographs taken of the activity that could be used for publicity purposes.

Ainm-sgrìobhte

Signature    ............................................................


Tha mi a’ cur an lùib seo
£ ................. mar phàigheadh.

I enclose
£ ................. as payment.
TURAS SRADAGAN



SRADAGAN OUTING
FIOSRACHADH MUN TURAS


INFORMATION ON THE OUTING

Ceann-latha / Date
Neach air ceann gnothaich / Person in charge
Far a bheil iad a’ dol / Where they are going

Na cur-seachadan a bhios ann / Activities that are planned
Na dh’fheumas an neach-cloinne a thoirt leis / What your child will require to take

Cosgais an turais gach neach-cloinne / Cost of outing per child
£...........

Bidh sinn a’ falbh bho....................................aig (uair)...............agus a’ tilleadh gu..............................aig (uair).................

We will leave from.....................................at (time).................and return to.....................................at (time)................ .

Ainm-sgrìobhte /Signature








Fòn






A’ TOGAIL AIRGID AGUS IONMHAIS

Aon uair ’s gu bheil sibh air prògram a dhealbh faodar tuairmse air na cosgaisean a chur mu choinneimh nam prìomh nithean air am feumar airgead a chur a-mach, agus tuairmse air teachd a-steach mu choinneimh nan nithean a nì airgead. Cuiribh iad sin sìos fo na cinn, “Tuairmse air Teachd a-steach” agus “Tuairmse air Cosgaisean”.

Seo agaibh eisimpleir a chuidicheas sibh:

EISIMPLEIR DE BHUIDSEAD BHLIADHNAIL

Tuairmse air Teachd a-steach
£

Tuairmse air Cosgaisean
£

Cìsean Inntrigidh




Tuarastal luchd-obrach

40 seachdain aig £15

600

40 seachdain aig £10
400

Tabhartasan:





Màl na Talla

1) Ùghdarras Ionadail

200

40 seachdain aig £5
200

2) Gnìomhachas Ionadail

  50

3) Carthannas


120








Fastadh Bus beag








3 seachdain aig £60.00
180

Na dh’fheumar a thogail

310

Stuth agus Uidheam
500

OIDHIRPEAN AIR TOGAIL AIRGID SAN SGÌRE

Tha e cudromach a bhith a’ togail airgid sibh fèin. Bu chòir trì amasan a bhith far comhair:

· a bhith a’ togail suim airgid a bhitheas a rèir feuman na buidhne

· a bhith a’ cur fa chomhair dhaoine na tha fainear dhan bhuidhinn agus a bhith a’ faighinn taic bhuapa

· a bhith a’ toirt toileachais do gach neach a bhitheas a’ gabhail pàirt ann.

Gheibh an fheadhainn as fhèarr air a seo mòran airgid agus deagh fhoillseachadh is còrdaidh a’ chùis riutha gu math.

Rudan a dh’fhaodadh a bhith feumail a thaobh togail airgid:

· ceilidh

· madainn / feasgar cofaidh

· gnothaichean sponsored
· nighe chàraichean

· fèill reic

MAR A GHEIBHEAR TABHARTASAN

Bithidh iarrtasan fa leth aig gach buidhinn bho am bithear a sireadh cuideachaidh. Bu chòir gum bitheadh na leanas na chuideachadh dhuibh.

Sgrìobh cunntas goirid mun bhuidhinn agaibh. Cleachd cinn mar:

· rianachd

· luchd-obrach

· àite-coinneachaidh agus goireasan

· cur-seachadan

· buidseat

· oidhirpean air airgead a thogail san sgìre

· sgrìobh litir (chan e lethbhreac) chun an neach a tha an urra ri bhith a’ riaghladh nan tabhartasan

· na cois cuir lethbhreac den bhuidseat agaibh

· can gum bi sibh taingeil air cuideachadh sam bith

· iarr orra sgrìobhadh no fònadh airson tuilleadh fiosrachaidh

· mur cluinn thu guth bhuapa ann an ceann trì seachdainean, fòn no sgrìobh a dh’fhaighneachd an d’fhuair iad an litir agaibh agus a dh’fhaighinn a-mach a bheil iad a’ dèiligeadh ris an iarrtas agaibh

· ma gheibh sibh cuideachadh, sgrìobh litir thuca a thoirt taing dhaibh ag innse dhaibh suidheachadh na buidhne agus a thoirt cuireadh dhaibh a thighinn a choinneachadh na cloinne

BUIDHNEAN BHOM FAIGHEAR TABHARTASAN

· Urrasan Ionadail agus Nàiseanta, Carthannais Rìoghail

· Buidhnean Luchd-gnìomhachais, Am Bòrd Cruinn, an Rotaraidh

· Clann ann an Èis, a’ BhBC.

· Comhairlean Coimhearsnachd

· Comainn Eachdraidh
· Bòrd na Gàidhlig 01463 225454 http://www.bord-na-gaidhlig.org.uk/
DUAISEAN DHA NA H-UILE

Tabhartasan Crannchuir do Bhuidhnean Ionadail — gheibhear pasgain iarrtais le bhith a’ cur fòn: 0845 600 20 40 http://www.awardsforall.org.uk/
Bu chòir gum bitheadh na buidhnean a leanas feumail:

An Comunn Gàidhealach, 109 Sràid na h-Eaglaise, Inbhir Nis IV1 1EY

fòn: 01463 231226

facs: 01463 715557
http://www.ancomunn.co.uk/
Iomairt na Gàidhealtachd, Cowan House, Inverness Retail and Business Park, Inbhir Nis IV2 7GF
fòn: 01463 234171 http://www.hie.co.uk/
Iomairt na h-Alba, 5 Atlantic Quay, 150 Broomielaw, Glaschu G2 8LU
fòn: 0845 607 8787 http://www.scottish-enterprise.com/
Cànan, Sabhal Mòr Ostaig, Slèite, An t-Eilean Sgitheanach IV44 8RQ
fòn: 01471 888500

http://www.canan.co.uk/
MG Alba, Rathad Shìphoirt, Steòrnabhagh HS1 2SD

fòn: 01851 705550
facs: 01851 706432

http://www.mgalba.com/
Urras Brosnachaidh na Gàidhlig, Mairead Callan, C/O Callan and Co Solicitors, 157 Cumbernauld Road, Muirhead, Glaschu, G69 9AF
post-d: margaret.callan3@btinternet.com http://www.glpt.org.uk/
Ughdarrasan Ionadail –– faic an leabhar “Fios is Freagairt 2007” (Comann nam Pàrant) td. 57
A’ CUMAIL LEABHRAICHEAN CUNNTAIS

Feumaidh sibh cunntas fhosgladh anns a’ bhanca. Bheir am banca dhuibh leabhar-seic agus leabhar airson airgead a chur a-steach.

A thuilleadh air a seo, feumaidh sibh leabhar mìneachaidh, a sheallas teachd a-steach agus cosgaisean. Ma nì sibh seo, bithidh rian air ur cunntasan.

’S dòcha gum bi an t-eisimpleir seo na chuideachadh dhuibh:

TEACHD A-STEACH

	Ceann latha
	Ainm
	Cìs
	Tabhartas
	Togail-airgid
	Eile

	16.3.98
	Ùghdarras Ionadail
	0
	40
	0
	0

	18.3.98
	Cèilidh
	0
	0
	150
	0

	19.3.98
	Cìs Frithealaidh
	5
	0
	0
	0


COSGAISEAN

	Ceann latha
	Ainm
	Uidheam
	Màl
	Tuarastal
	Bùth

	16.3.98
	A. Mac A’ Ghobhainn
	103
	–––––
	–––––
	–––––

	18.3.98
	Ùghdarras Ionadail
	–––––
	20
	–––––
	–––––

	19.398
	Ceannard
	–––––
	–––––
	10
	–––––


Tha e nas fheàrr a h-uile cunntais a phàigheadh le seic gus am bi clàr ann dhen airgead air fad a chaidh a chosg.

Dh’fhaodadh nach gabh seo dhèanamh an còmhnaidh, agus mar sin bu chòir airgead-iomlaid a bhith ann le leabhar airgead-iomlaid airson cunntas a chumail air a h-uile nì. Bu chòir gum biodh na cuidhteasan (receipts) gu lèir air an glèidheadh. Bu chòir cuideachd gur e àireamh cho beag ’s a ghabhas de dhaoine a bhitheas a’ làimhseachadh airgead.

Bu chòir gum biodh an t-airgead air fad a tha a’ tighinn a-steach air a sgrìobhadh san leabhar agus air a’ chur sa bhanca. Cha bu chòir dha bhith air a chosg.

Sa chumantas bidh am banca a’ cur a-mach statement aig ceann gach mìos, agus bu chòir don ionmhasair seo a choimeas ris an teachd a-steach agus ris a’ chaitheamh de dh’airgead a tha sgrìobhte san leabhar-airgid aice/aige. Ron Choinneamh Bhliadhnail bu chòir don ionmhasair cunntais na bliadhna a dhèanamh, agus feumaidh iad seo a bhith air an sgrùdadh. Mur eil neach-sgrùdaidh suidhichte aig a’ bhuidhinn mar thà, ’s ann a tha na bancaichean ionadail glè thric gu math cuideachail do bhuidhnean saor-thoileach.

DÈ AN TAIC AS URRAINN DO CHOMUNN NA GÀIDHLIG

A THOIRT SEACHAD?

· taic agus comhairle do Chomataidh Stiùiridh nan Sradagan

· taic agus comhairle do na Ceannardan

· sgeamaichean trèanaidh ullachadh air son nan Ceannardan

· taic agus comhairle san fharsaingeachd, a bhitheas a’ gabhail a-steach taic le bhith a’ stiùireadh, a’ trèanadh, a’ togail airgid, a’ faighinn ghoireasan, sanasan ’s mar sin air adhart

· àrachas

Comunn na Gàidhlig

5 Caolshràid Mhìcheil

Inbhir Nis

IV2 3HQ

Fòn: 01463 234138

facs: 01463 237470
www.cnag.org.uk

